
ՀՀ կառավարության որոշման նախագծի 
ՀՀ ՏԿԵ նախարարության պետական գույքի կառավարման կոմիտե է  (այսուհետ՝ Կոմիտե) դիմել ՀՀ Կոտայքի մարզի Ակունք համայնքի ղեկավարը՝ Հայաստանի Հանրապետության Կոտայքի մարզի, Ակունք համայնքի Նոր գյուղ 1-ին փողոց 14/7 հասցեում գտնվող «Նորգյուղի միջնակարգ դպրոց» ՊՈԱԿ-ին ամրացված անշարժ գույքի զբաղեցրած, օգտագործման ու սպասարկման համար անհրաժեշտ պետական սեփականություն հանդիսացող հողամասից 0.35 հեկտար մակերեսով առանձնացված (Անշարժ գույքի նկատմամբ իրավունքների պետական գրանցման N29102021-07-0172 վկայական) հողամասը մակապարտեզ կառուցելու նպատակով Ակունք համայնքին նվիրաբերելու համար։
Ակունք համայնքի կողմից Կոմիտե է ներկայացվել նաև ՀՀ Կոտայքի մարզի Ակունք համայնքի Նոր Գյուղ բնակավայրում մանկապարտեզ կառուցելու նպատակով ներդրումային ծրագիրը։
Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող Հայաստանի Հանրապետության Կոտայքի մարզ, համայնք Նոր գյուղ հասցեում գտնվող անշարժ գույքից առանձնացված և որպես առանձին գույքային միավոր գրանցված Հայաստանի Հանրապետության Կոտայքի մարզ, համայնք Ակունք գյուղ Նոր գյուղ 1-ին փողոց 14/7 հասցեում գտնվող 0.35 հեկտար մակերեսով հողամասը (այսուհետ՝ Գույք) (անշարժ գույքի նկատմամբ իրավունքների պետական գրանցման վկայական՝ N29102021-07-0172) նվիրաբերել Հայաստանի Հանրապետության Կոտայքի մարզի Ակունք համայնքին՝ մանկապարտեզ կառուցելու նպատակով։
[bookmark: _GoBack]Նախագծով սահմանվում է նաև, որ մանկապարտեզի կառուցման նպատակով 2022-2023 թվականներին կիրականացվի 213 626 770 մլն դրամի ներդրում, որից 149 538 739 դրամը կիրականացվի պետական բյուջեի, իսկ 64 088 031 դրամը՝ Ակունք համայնքի միջոցների հաշվին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող Կոտայքի մարզ, համայնք Ակունք գյուղ Նոր գյուղ 1-ին փողոց 14/7 հասցեում գտնվող 0.35 հեկտար մակերեսով հողամասը համայնքի կողմից ներկայացված ներդրումային ծրագրի համաձայն որպես մանկապարտեզ կառուցելու նպատակով վերջինիս նվիրաբերելը բխում է ՀՀ կառավարության  2021-2026թթ. ծրագրի պահանջներից։
 «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

